
Marcenaro

Por mui coitado per tenh' eu
quen vai querer ben tal moller,
que seu serviço non lle quer
per nulla guisa gradecer.
E, mal pecad', assi viv' eu,                                       5
cuitad', ¿e qué demo mi deu
cuita pola nunca perder?
 
Non por al, se non polo seu
bon parecer de mia sennor,
que nunca ome vio mellor                                        10
nen tal, se Deus me leix' aver
dela ben, e me mostr' o seu
bon parecer, que lle Deus deu
por ja sempr' a min mal fazer.
 
Ca Deu-la fez por mal de min                                   15
máis fremosa de quantas son
no mundo, si Deus me perdon,
e vedes que mi ar fez por én:
fez mi a veer por mal de min,
ca non por al, ca poi-la vi,                                         20
nunca m' ar paguei doutra ren
 
se non dela, de que assi
estou como vos eu direi;
que todo quant' aver cuidei
dela, poi-la vi, ei o én.                                               25
Vedes porque o dig' assi:
coidei dela, desque a vi,
aver gran coita sen seu ben.
 
Ca nunca dela cuidei al
aver, par Deus, que pod' e val,                                 30
ergu' esta coita que me ven. 

